ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
1. ԻՐԱՎԱԿԱՆ ԱԿՏԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅՈՒՆԸ
	Որոշման նախագծի ընդունումը պայմանավորված է «Հայփոստ» փակ բաժնետիրական ընկերության կողմից  ՀՀ ներքին գործերի նախարարությանը մատուցված փոստային ծառայությունների դիմաց առաջացած պարտավորությունների մարման անհրաժեշտությամբ: 
	
2. [bookmark: _Hlk127546075]ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Համաձայն ներկայացված ցուցանիշների, «Հայփոստ» ՓԲԸ-ի կողմից ՀՀ ներքին գործերի նախարարությանը մատուցված փոստային ծառայությունների 2025 թվականի   առաջին եռամսյակում առկա պարտքի մնացորդը կազմում է 29.8 մլն դրամ, երրորդ եռամսյակի ընթացքում մատուցված ծառայությունների գումարը կազմում է 332.0 մլն դրամ, իսկ չորրորդ եռամսյակի կանխատեսվող գումարը՝ 440.0 մլն դրամ, ընդհանուրը՝ 802.0 մլն դրամ: Հաշվարկը կցվում է: 

3. ԱՌԱՋԱՐԿՎՈՂ ԿԱՐԳԱՎՈՐՈՒՄՆԵՐԸ
	2025 թվականի պարտքը մարելու նպատակով, անհրաժեշտություն է առաջացել ՀՀ 2025 թվականի պետական բյուջեում կատարելու վերաբաշխում ՀՀ բարձր տեխնոլոգիական արդյունաբերության նախարարության 1235 ծրագրի 11001 «Տեղեկատվական անվտանգության, Էլեկտրոնային կառավարման համակարգի ներդրման և զարգացման ոլորտներում քաղաքականության իրականացում» միջոցառման համար 2025 թվականին հատկացված միջոցներից, այն ուղղելով ՀՀ ներքին գործերի նախարարության պահպանման ծախսերին «Կապի ծառայություններ» տնտեսագիտական դասակարգման հոդվածին: 
	1235 ծրագրի 11001 «Տեղեկատվական անվտանգության, Էլեկտրոնային կառավարման համակարգի ներդրման և զարգացման ոլորտներում քաղաքականության իրականացում» միջոցառման համար նախատեսված գումարները ուղղվել են «Տեղեկատվական անվտանգության և կրիպտոգրաֆիայի ազգային կենտրոն» ՊՈԱԿ-ի պահպանմանը: Վերջինս իր  սկսել է գործունեություն իրականացնել 2025 թվականի հունիս ամսից: Նկատի ունենալով անհրաժեշտ կազմակերպչական աշխատանքները և այն, որ կադրերի հավաքագրման գործընթացը ավարտված չէ, հիշյալ ծրագրով նախատեսված միջոցներն ամբողջությամբ ծախսել հնարավոր չէ: 
	Բացի այդ, 2025 թվականի ՀՀ պետական բյուջեով, որպես ոչ ֆինանսական չափորոշիչ, նշված միջոցառման համար սահմանված է եղել Էլեկտրոնային կառավարման համակարգերի և տեղեկատվության փոխանակման գործընթացների անվտանգության ապահովման նպատակով մշակվող նորմերի վերաբերյալ ցուցանիշ։ Կազմակերպության ստեղծման և աշխատանքների կազմակերպման գործընթացների ընթացքում (հաստիքները համապատասխան մասնագետներով համալրում, անհրաժեշտ տեխնիկայի և ծրագրերի ձեռքբերում, միջազգային փորձի ուսումնասիրում, անհրաժեշտ տեղեկատվության հավաքագրում և այլն․)  պարզ դարձավ, որ նշված ցուցանիշը չի արտացոլում կազմակերպության 2025 թվականի գործունեության ուղղությունն ու գործառույթները, ուստի առաջարկվում է կատարել նաև փոփոխություններ արդյունքային չափորոշիչներում և հաստատվածի փոխարեն սահմանել 2 նոր չափորոշիչներ՝ մասնագիտական դասընթացների կազմակերպում և տեղեկատվական անվտանգության բնագավառում հետազոտական աշխատանքների իրականացում: 
	Որոշման նախագծի ընդունումը հնարավորություն կտա մարելու «Հայփոստ» փակ բաժնետիրական ընկերության կողմից մատուցված ծառայությունների դիմաց առաջացած ֆինանսական պարտավորությունները: Նկատի ունենալով, որ չորրորդ եռամսյակի ցուցանիշները նախնական են, և հնարավոր են առաջանալ տնտեսումներ, սույն որոշմամբ առաջարկվում է Հայաստանի Հանրապետության ներքին գործերի նախարարին` ընդունել ի գիտություն հատկացված միջոցներն ամբողջությամբ ուղղվելու են բացառապես «Հայփոստ» փակ բաժնետիրական ընկերության կողմից ՀՀ ներքին գործերի նախարարությանը մատուցված փոստային ծառայությունների դիմաց առաջացած պարտավորությունների մարմանը կամ կանխավճարի տրամադրմանը, և չեն կարող վերաբաշխել տնտեսագիտական դասակարգման այլ հոդվածների միջև: 

4. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

5. ՆԵՐԿԱՅԱՑՎՈՂ ՀԱՐՑԻ ԿԱՊԱԿՑՈՒԹՅԱՄԲ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ՊԱՀԱՆՋԻ ԱՆՀՐԱԺԵՇՏՈՒԹՅՈՒՆԸ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ.
Նշված նախագծի ընդունումը չի հանգեցնի ՀՀ պետական բյուջեի ծախսերի և եկամուտների փոփոխության, և նվազեցվող ծրագրի ֆինանսական ցուցանիշներում հետագայում ավելացման անհրաժեշտություն չի առաջանա: 

6. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի «Փոստային կապ» բաժնի  դրույթներից: Այն է՝  փոստային կապի ոլորտի շուկայական արդյունավետությունը և կենսունակությունը բարձրացնելու նպատակով ՀՀ կառավարությունը նախատեսում է իրականացնել անհրաժեշտ պետական աջակցության միջոցառումներ: 
